
Hanzloh gvaqlaeng, ndaw bya yied ngoenz
yied liengz, daengx bya heuswdswd, hix mbouj
roxnyinh daengz seizcou daeuj daengz lo. Cawzliux
liengzsuemsuem, couhdwg caemrikrik, youq ndaw
goengqbya
ndwenngoenz lumjnaeuz daengx youq mbouj baenaj

Dacungh Mbanjyauz hopheux neix,
nei.

Gobanz lumj bingzciengz nei, nyoengx aendou
faex ranznamhcuk, gou ndwn youq rog dou, couh
nyouq daengz di heiq caz rang ndeu. Gobanz hainduj
coemh gumzfeiz, feiz gig vaiq couh dawz lo, hoenz
hwnjngeungeu youq ndaw ranznamhcuk menhmenh
sanq bae. Gobanz youh youq ndaw rek gwnz
gumzfeiz gya raemx, mbouj geijlai nanz, raemx ndaw
rek hix goenj lo, fwi hausaksak sanq doh ranz,
doenggvaq diuz mbaengq raez daengz diuzliengz
deng hoenz loemh ndaemndatndat haenx. Gobanz
ngiengx gyaeuj yawj diuzliengz, riunyumnyum, gwnz
lacuz baijcuengq aen’ gyoi seiq gak, ndaw gyoi
cang miz mbawcaz. Gwnz liengz venj rim gyoicaz
yienghceij lumj faengxsamgak caeuq swxcaz fwngz
riuj luenzlu dajsan gyaqeiq haenx, henz dou lij ing
dwk aen gyoicaz yiengh lumj faengx raez hungloet
ndeu.

“Liuh mbouj daengz ndaej baenzneix miz yisuz
bae ciengx caz.” Gou yawj doengh aen gyoicaz
haenx dangheiq naeuz.

“Neix couhdwg gij cazndaem dou Swhdungh
Cunh Dacungh Mbanjyauz ciengx.” Gobanz bued gij
fwnz ndaw gumzfeiz.

“Ciengx caz miz gijmaz diuzgen Iwi?” Gou gig
geizheih.

“Dangyienz miz ha, aeu lumj aen ranznamhcuk .
gumzfeiz, rek raemxndat ndeu baenzneix, mbouj
ndaej miz hoenzyouz, ciengx caz, couhdwg baengh
doengh ¢ij hoenz caeuq fwi neix, cijaeu gek duenh
ndeu lawhvuenh caz, hawj mbawcaz ndaej loemh
yinz dohdaengz couh baenz. Ginggvaq bi dem bi
loemh hoenz, ciengx yied nanz, yied ndeigwn.”
Gobanz gangj daengz ciengx caz, lwgda ronghsagsag.
Boux vunzsai Yauzcuz ciengzbi youq ndaw bya
Yauzcuz youq neix, simhai vah lai, gig gagsaenq,
cungj gagsaenq neix hawj gou doeksaet, gou daeuj
gaxgonq lij yousim. Gou yousim de mbouj rox
gangjgoj, bouxvunz gou couhdwg mbouj daiq rox
caeuq vunz baedauq, lumjbaenz gou lau caeuq gij
vunz mbouj sug haenx gangjvah, hoeng Gobanz
cungj gagsaenq neix, hawj gou hix simsoeng lo.

Aen mbanj Yauzcuz neix gaenq dwg mbanj
daegbied gungzhoj, duetgungz gungndongj
baengh Hocouh Si Bingzgvei Gih dangjveij. cwngfuj

seiz,

lingjdauj, guh gveihva canjnieb daegsaek “bouxboux

moux caz ndeu, ranzranz song moux hing,
mbanjmbanj fanh moux faexsamoeg”, vunzmbanj
ndaem caz.ciengx caz.san gyoi.ndaem hing.ndaem
faexsamoeg daengj guhbaenz duetgungz. Roenloh
doengrat, hwnqguh ranzcien, ndaw mbanj doengh gij
sezsih raemxdienh. ywbingh. hagdangz. vangjloz

cungj miz, vunzmbanj gwndaenj yied ngoenz yied

ndei. Ngeix hwnjdaeuj, Gobanz baenzneix gagsaenq,
couhdwg aenvih gwn van youq ndei yienghyiengh
miz, ngaenz ndaw daeh yied ngoenz yied na,
swyenz, bouxvunz cingsaenz yienghsiengq couh
mbouj doengz.

Aenvih Dacungh Mbanjyauz ciengx caz caeuq
gij dinfwngz sanduk cienzswnj le gij canjnieb
daegsaek duetgungz gungndongj, dwg guh yiengh—
ndei mizyauq bae hamzciep gij hong lajmbanj
saenghwng, ndigah dou daeuj ingj giluzben
lajmbanj saenghwng. Gangj daengz Gobanz, gij
dinfwngz san duk de dwg Dacungh Mbanjyauz ceiq
ndei, de hix dwg boux gisuz cungjgenh aen cehgenh
banggungz san duk Mbanjyauz, ranz de ciengx caz
hix gig miz daegsaek, vihneix, Gobanz dwg aen
giluzben neix boux ndaej caijfangj ndawde boux
ndeu.

Gou cam gij lizsij ciengx caz. Gobanz naeuz
banboh de ndaem caz, aenvih roen mbouj doeng, bae
baez haw ndeu, yaek byaij roenbya seiq haj diemj
cung, caz mbouj ndaej gibseiz dawz okbae gai,
cijndei cauj caz hwnjdaeuj, aeu aen’ gyoi cang ndei
venj youq gwnz liengz, baenzneix souyo. Gij fungsug
sibgvenq gyoengqde dwg ngoenznaengz cungj coemh
gumzfeiz, gwnz gumzfeiz caiq cuengq rek raemx
ndeu, raen caz deng hoenz caeuq fwi loemh
gvaqlaeng, engq ndeigwn, baenzneix couh miz gij
sibgvenq ciengx caz. Gij sibgvenq neix daj sigij
gonq roekcib nienzdaih cienz roengzdaeuj, baenz
ngoenznaengz gwndaenj ndawde yiengh ndeu.

Neix caen dwg aen minzcuz coengmingz ndeu.
Dou ngamq bae ndaw mbanj ngonzyawj aen’ gvanj
langhbaij gij gwndaenj Yauzcuz, rox gij Yauzcuz
gizneix dwg Cungguek Yauzcuz diuz faennga noix
miz ndeu, bet cien boux beixnuengx Yauzcuz
dandan youq Gvangjsih Hocouh Bingzgvei Gih
Ngozdangz Cin caeuq Sahdenz Cin Cauzdui Cunh,
Mingzmeiz Cunh. Damingz Cunh.Swhdungh Cunh.
Ginhcuz Cunh. Sinhminz Cunh roek aen mbanj
Yauzcuz youq. Youq ngeihcib seiq diuz luegbya
cungqgyang dieghya Da’ gveisanh goengqbya dox—
lienz doxrangh neix, beixnuengx Yauzcuz youq
gizneix youq caet bak lai bi, hai ndoifwz ndoengbya,
ndaem gak cungj gohaeux dieghaw. Gyoengqgde
seizneix lij miz gij fungsug cienzdoengj, lumjbaenz
gwn haeuxdaizraez . diuq fouxgyongraez. gvaq ciet
Buenzvuengz doengh gijneix. Daeghied dwg ndang—
daenj, gag miz daegsaek, bouxsai buhdinj saeklamz,
aekbuh dwg saekhau, vaqgloengz saeklamz, seuqset
liengzseu. Mehmbwk cix daenj mauh yiengh lumj
hajsaek, buhdinj

saeklamz, daenj vunj lai cungj

naengfaex, boiq miz maesei
saek roxnaeuz
buhdox saeklamz.

Youq aen’ gvanj langhbaij Yauzcuz, gou raen
aen gih hongfwngz guh caz 1964 nienz cauhguh
ndeu, aen gih guh caz faexguh neix dwg beixnuengx
Yauzcuz Banz Saumingz ndaejdaengz Mauz cujsiz
ciepraen haenx yungh gvaq.

